
Sambutan Nuzul al-Quran

PM ajak umat Islam

Taman Rakan, Kagjang,

tekuni kupasan,
afsir al-Quran ,

Penghayatan
mesej hikmah
kitab suci didik
insan bertakwa,
berakhlak mulia

Kuala Lumpur: Datuk Seri An-
war Ibrahim mengajak umat Is-
lam memanfaatkan ruang yang

ada untuk menekuni kupasan
dan tafsir al-Quran.

Perdana  Menteri  berkata,
umat Islam dituntut memper-
banyakkan tilawah  al-Quran

pada setiap Ramadan bagi me-
ningkatkan darjat dan pahala,
namun ia tidak harus terhenti
sekadar itu selain dituntut juga
bertadabbur (berusaha) mema-
hami seruan dan gesaan Qurani
yang sarat dengan mesej akhlak
dan kemanusiaan sejagat.

“Bahkan memahami mesej
al-Quran itu seharusnya lebih

ditekankan kerana al-Quran itu
hidup, berbicara dan menjadi
suluhan dalam tiap kurun seja-
rah.

“Ibrah  (pengajaran)  yang
terpancar daripada firman Ilahi
tidak dilorongkan khusus buat
orang beriman, sebaliknya ia
petunjuk buat seluruh umat ma-
nusia.

“Tiap mauduk (tajuk) perba-
hasan, tiap kisah dan riwayat,
baik kisah pemuda al-Kahfi atau
kisah Nabi Allah Yusuf AS, se-
muanya sarat dengan roh perju-
angan dan iktibar yang menda-
lam.

“Menekuni tiap ayat bagai
menggenggam cahaya obor yang
menyoroti kejadian dan mene-
rangi jalan ke hadapan,” kata-
nya melalui Facebook bersempe-
na Nuzul al-Quran semalam.

Tambah  Perdana  Menteri
lagi, penghayatan mesej hikmah
al-Quran akan mendidik umat
Islam menjadi insan bertakwa,
berakhlak mulia, adil dan seder-
hana dalam segenap perkara.

“Meski di akhirnya kita ha-
nya berhasil meneguk setitis

air dari lautan luas hikmah ke-
bijaksanaan  al-Quran, Allah
SWT tidak pernah memberati
hamba-Nya dan yang demikian
itu cukup buat melunasi bahagi-
an penting dari kehidupan kita
sebagai manusia dalam bahtera
kehidupan ini.

“Moga perdampingan kita
dengan al-Quran menjadi pe-
nyuluh hidup di dunia dan pem-
belaan di akhirat kelak. Selamat
memperingati  peristiwa Nuzul
al-Quran,” katanya.

Dalam pada itu, jemaah menteri
menerusi media sosial masing-
masing mengambil kesempatan
berkongsi ucapan sambutan Nu-
zul al-Quran kepada umat Islam
di negara ini.

Timbalan Perdana Mente-
ri, Datuk Seri Dr Ahmad Zahid
Hamidi, berkata al-Quran ada-
lah petunjuk dan membimbing
manusia ke arah kebaikan dan
kebenaran serta meningkatkan
keimanan.

“Bersempena Nuzul al-Quran
yang dirai ini, inilah masanya

untuk kita mentadabburkan al-
Quran serta mengamalkan aja-
rannya dalam kehidupan seha-
rian,” katanya di laman X.

Timbalan Perdana Menteri,
Datuk Seri Fadillah Yusof pula
berharap umat Islam sentiasa
tergolong dalam kalangan yang
‘akrab’ dengan al-Quran dan
beramal dengan kandungannya,
selain mendidik generasi akan
datang untuk menjadi generasi
celik al-Quran.

Menteri Komunikasi, Fah-
mi Fadzil pula mengajak umat
Islam menyambut kedatangan
malam yang penuh barakah
ini dengan hati terbuka, ser-
ta keinginan mendalam untuk
menghayati amalan dan ajaran
al-Quran bagi memenuhi setiap
aspek kehidupan.

Menteri di Jabatan Perdana
Menteri (Undang-Undang Dan
Reformasi Institusi), Datuk Seri
Azalina Othman Said pula ber-
harap umat Islam di negara ini
mengambil segala keberkatan
dan pengajaran daripada pe-
ristiwa Nuzul al-Quran serta
memperoleh keredaan daripada
Allah SWT.

Menteri Pertahanan Datuk
Seri Mohamed Khaled Nordin;
Menteri Perdagangan Dalam Ne-
geri dan Kos Sara Hidup, Datuk
Armizan Mohd Ali dan Menteri
Perladangan dan Komoditi, Da-
tuk Seri Johari Abdul Ghani tu-
rut menzahirkan ucapan sempe-
na Nuzul al-Quran dan berharap
Allah SWT memberkati serta
menerima semua amal dan iba-
dah hamba-Nya. BERNAMA



